
　　　程朱之道不以教習可謂至矣盡矣宜乎俊乂

　　　之岀足爲世用也

　府學〈府東南三里廣七十有三𠀋袤百十有七𠀋宋慶曆中創建于澄清坊治平甲辰軍事推官蔡〉

　〈挺攺徙豐樂寺紹興壬申火甲戌知州趙善繼重建宋末火元至元戊寅賈叅政鹿泉元貞壬午分省董〉

　〈左丞繼建至正癸未逹魯花赤伯篤魯丁撤而新之戊戌又大　國朝洪武甲辰叅賛贑衞中書右司郎〉

　〈中張民瞻知縣崔天錫陳益民重建成化戊子知府曹凱易景德寺攺建府縣二學知府謝㫤姜璉竣事〉

　〈弘治中張副使璁檄知縣黄世忠脩金都御史澤知府何珖重脩正德丙寅知府趙履祥拓慈雲寺址爲〉

　〈學前通衢甲戌蔣都御史昪乙亥知府邢珣繼脩嘉靖丙申陳御史玒謁廟因見肄業舎狹少不足以容〉

　〈諸生廼檄知府康河委知縣毛鳯𡵨縣丞叚士魁主簿王行之教諭何一序訓導王崇德增建肄業舍于〉

　〈兩學儀門外〉中爲先師廟〈舊名大成殿嘉靖辛邜大臣建議攺今名各縣同〉後爲

